
He maha nga kaupapa ako reo, engari kaore i maha nga kaupapa e aro nui ana ki nga matua o

nga tamariki e hiahia ana ki te ako i te reo Maori hei tautoko i a ratou tamariki i te kura. Ko te

Kura Whanau Reo tétahi o aua kaupapa kua whakataria e Te Ataarangi i nga tau tata nei kia

tokomaha ake nga whanau e hiahia ana kia noho ratou hei whanau reo Maori. Ko te kaupapa

matua o ténei rangahau ko nga whakakitenga a nga kaiako, kua kiia nei he pouarahi reo, me

a ratou mabhi tahi ki nga whanau e ako ana i te reo Maori hei reo tuarua. Tekau ma rua nga

tangata i uiuitia. Tokowaru he wahine, tokowha he tane. Ka korerohia nga piki me nga heke o

nga whanau e uru mai nei ki te kaupapa o te Kura Whanau Reo. Ko tétahi o nga hua kua puta

mai, ko te mohio ki nga rautaki kua whakamahia e nga whanau e ako reo rua ana ki nga hapori

huri noa i Te-Ika-a-Maui.

Kua roa rawa nga hapori whakarauora reo e mea
ana ka noho te oranga o te reo ki nga whanau
(Chrisp, 2005; Fishman, 1989; Spolsky, 2012).
E ai ki nga tatauranga o Aotearoa (2013a),
i te tau 2013, e 21.3% noa iho nga pakeke
Maori, he korero Maori. Ko tétahi ara hei
whakarauora i to tatou reo Maori, ko nga

kura kaupapa Maori, me nga kohanga reo. He
maha hoki nga rangahau e whakatauira ana
1 nga painga mo nga tamariki kua uru atu ki
énei momo akoranga (May, Hill & Tiakiwai,
20065 Poutn, 2015; Tangaere, 2012). Engari
ia, he iti rawa hoki nga rangahau e matapaki

ana i te ahua o te reo o nga matua. No reira,

ahakoa te pai o nga kura kaupapa Maori, o
nga kura ako reo rua,” me nga kohanga reo
hoki, he tokomaha tonu nga matua e korero
Pakeha tonu ana i te kainga na te kore mohio
ki te reo Maori. Téra pea, he pohéhé no étahi,
mehemea e uru atu ana te tamaiti ki te kura e
whakamahi ana i te reo Maori, he reo Maori
kei te whakamahia i te kainga. I étahi kura
kaupapa, ki te kore nga matua e korero Maori
ana i te kainga, kaore e whakaaetia te urunga
mai o te tamaiti ki te kura. E ai hoki ki te ran-
gahau (Fishman, 1991), ehara i te mea ma nga
kura anake te reo taketake e ora ai. He mea
nui kia korerohia te reo taketake i te kainga
hei whakarauora i tétahi reo (Spolsky, 2012).
Ko te aronga o ténei rangahau, he aro nui ki
nga kaiako e whakaako ana i nga matua, me a
ratou tamariki kua uru atu ki te kura kaupapa
Maori, te kura ako reo rua, nga kura a-iwi, ki
nga kura auraki, me te kohanga reo.

Kuaroarawaa Te Ataarangi e whakatairanga
ana i reo Maori ki nga tini hapori huri noa
i Aotearoa, i Ahitereiria ano hoki. I timata
Te Ataarangi i te tau 1979 hei tautoko i nga
whanau e matekai ana ki te reo Maori (Hond,
2013; Muller & Kire, 2014). I tipu mai te
whakaaro i Te Ataarangi kia tautokona nga
whanau e uru atu ana ki nga kura (reo Maori,
reo Pakeha hoki), engari, he iti noa te reo o
nga matua. Na, kua whanau mai te kaupapa
o te Kura Whanau Reo. Ko te Kura Whanau
Reo he kaupapa e utua ana e Te Tahuhu o te
Matauranga mo nga tau e toru. M6 nga whanau
kua haere ki nga kura auraki, ko te tamanako o
te Kura Whanau Reo, ka maia haere te reo o nga
matua, a, ma kona, ka tukua a ratou tamariki
ki nga kura e kaha ake ana te whakamahinga
o te reo Maori.

Ko te reo o te kainga tétahi aronga matua o
nga kaupapa whakarauora reo. Engari e ai ki
nga tatauranga o Te Kupenga (he kohikohinga
rangahau no Tatauranga Aotearoa), he maha ké
ake nga wahine korero Maori i nga tane. Hei

ta te ripoata, e 58% o nga mea e ki ana kei te

*  Bilingual unit.

mohio pu ratou ki te reo Maori, he wahine, a e
51% noa o nga tane he péra hoki te taumata o
te reo. O roto i te kaute topu o ténei rangahau,
e ai ki nga pakeke, e 35% o ratou (164,000),
he paku noa te reo Maori kei te korerohia i te
kainga (Tatauranga Aotearoa, 2014). No reira,
ki te whakataria tétahi kaupapa e hapai ana i
te whakamahinga o te reo Maori i te kainga,
kaore e kore, ko nga mama nga mea e kaha
tautoko ana i te kaupapa. Ko tétahi mate nui
mo nga reo i tua atu i te reo Pakeha i Aotearoa,
ko nga waiaro i nga hapori reo tahi, reo Pakeha
anake me ki. No reira, mo étahi whanau, ko
nga karaehe reo Maori me te kainga anake nga
wahi noho haumaru i nga waiaro tami i te reo
Maori (Muller, 2016; Te Huia, 2016). He mea
nui kia ako ngatahi te tane me te wahine. Ma
te marama o nga matua tokorua ki te reo, téra
pea ka kaha ake ta ratou whakamabhi i te reo.

Ko tétahi o nga whainga matua o ténei kau-
papa, o te Kura Whanau Reo, ko te taunaki
1 te reo Maori 1 waenga 1 nga matua me nga
tamariki. Ko nga whanau e uru mai ana ki ténei
kaupapa e whakahaerehia ana e Te Ataarangi,
he whanau e hiahia ana ki te ako ngatahii te reo
Maori. Mehemea e marama ana nga matua ki te
reo Maori, he painga mo a ratou tamariki e ako
ana ki nga kura kaupapa, kia noho maori noa
te reo Maori i te kura, me te kainga ano hoki.
Ki te mahi ngatahi nga matua me te tamaiti i
nga mahi a te kura i te kainga, ka maha ké ake
nga hua ki te tamaiti (Bishop, Cavanagh, &
Teddy, 2007).

I te tau 2014, i waitohungia he kirimana i
waenganui i Te Tahuhu o te Matauranga me Te
Ataarangi kia tautokona nga whanau e 75. I te
tuatahi, ka kimihia nga pouarahi (he ingoa ano
mo te kaiako i te Kura Whanau Reo) reo Maori.
Ko te katoa o énei pouarahi e marama pai ana ki
nga uara o Te Ataarangi, ki te whakaako i te reo
Maori, me nga take o te hapori (Muller & Kire,
2014). Ko te mahi matua ma nga pouarahi, he
whakaako i te reo o te kainga me ki, ki nga
matua, me a ratou tamariki. He mea akiaki
hoki te whanau kia aro nui ki nga kaupapa kei

nga kura o a ratou tamariki.

Tekau nga wahi e ta ai te kaupapa nei. Ka ta
te kaupapa ki Kerikeri, Te Kao, Tamaki-makau-
rau, Tauranga Moana, Kirikiriroa, Ruatoria,
Ruatahuna me Poneke. He rereké katoa te
momo hapori i ia rohe, me te rahi o te hunga
korero Maori i aua rohe katoa. E whakaaetia
ai te urunga mai o tétahi o nga whanau e 75 ki
te kaupapa o te Kura Whanau Reo, me whai
tamaiti/tamariki, a kia 15 heke iho te pakeke o
te tamaiti/tamariki. Ko te tikanga ia, kua ahua
mohio énei whanau ki te korero Maori i mua
i te urunga mai. Engari, ka rereké te taumata
o te reo e mohiotia ana i nga rohe katoa. Me
uru hoki énei whanau ki te kaupapa o te Kura
Whanau Reo mo nga tau e toru. E tika ana hoki
kia tohua tétahi pakeke o te whanau e pumau
rawa ana ki te reo Maori i te kainga. Me matua
haere mai taua pakeke ki nga akoranga e rua (e
rua po ia wiki), me tétahi hui rumaki reo (he hui
topu te ingoa) ka tt ia marama. Kua haere hoki
nga pouarahi reo ki nga kainga o nga whanau
ako kia maheretia te ako reo. Kua waitohungia
he kirimana i waenganui i te whanau ako me
Te Ataarangi i mua i ta te whanau urunga mai
ki te Kura Whanau Reo.

Kei te aro nui ténei tuhinga ki nga kitenga a
nga pouarahi e whakahaere ana i te kaupapa o
te Kura Whanau Reo. Kei te aro hoki kia kitea
nga momo tangata, me o ratou ahuatanga, e
whakahaere ana i nga akoranga, mei kore e
kitea he huarahi hei whai ma étahi atu hapori

e hiahia ana ki te whakatt kaupapa pénei.

Tukanga rangahau

Mo ténei wahanga o te rangahau i whaia te
ahuatanga o te raraunga kounga. I wahia te
ropu kia tokoono ki ia ropt (12 te kaute topu).
Ki ta Moewaka-Barnes (2006), he pai ki nga
kairangahau Maori te raraunga kounga i te
mea e hangai ana ki nga matakorero a te iwi.
He nui nga rangahau kua puta mo te hunga e
ako ana i tétahi reo hei reo tuarua engari he iti
noa iho te puna rangahau e hangai ana ki te
hunga e ako ana i to ratou reo kamehameha hei

reo tuarua i te kainga (Muller, 2016). Ahakoa
i uiuia hoki étahi o nga whanau o Te Kura
Whanau Reo, ka aro atu ténei tuhinga ki nga
kitenga o nga pouarahi, ara, te hunga e arahi
ana, e tautoko ana i nga whanau o Te Kura
Whanau Reo.

He kairangahau Maori to6 matou tira ran-
gahau, no reira he ngawari noa te whai i nga
tikanga Maori, i nga ahuatanga rangahau e
tiaki ana, e awhina ana, e tautoko ana i te
hunga ka uiuia. [ whaia nga tukanga rangahau
e mana ai nga korero a ia ropu i uiuitia. He
mea nui te aro atu ki nga uara me nga waiaro
o te Maori, péra ano i te uara o Smith e mea
ana kaua e takahia te mana o te tangata (1999,
wh. 120). Waihoki, i roto i ténei rangahau ka
ngana kia noho haumaru, kia noho taurite te
mana o te tangata i uiuitia me te kairangahau
(Bishop & Glynn, 1999) kia whai painga te
katoa. Ko tétahi whainga nui ko te aro tonu ki
te whakawhanaungatanga kei waenganui i nga

kairangahau me nga ropt i uiuitia.
Te hunga i uiuitia

Ko te hunga i whai wahi ki ténei wahanga o
te rangahau ko nga pouarahi. Ko te nuinga he
kaiako reo Maori i roto i nga kaupapa maha
(te nuinga ka whakaako i te hunga pakeke, he
kaiako n6 Te Ataarangi hoki) i mua i te uru
mai hei pouarahi reo.

Tukanga uiui

I mua tonu i te kuhu atu ki nga uiui i ata
whakamaramatia atu ki nga pouarahi te ahua-
tanga o te rangahau, ka waiho ma ratou te
kowhiringa ina uru mai ki nga ropa ka uiui.
I whakahaeretia nga uiuinga i Te Iti o Haua
marae ki Waikato i tétahi o nga hui whakan-
gungu pouarahia Te Ataarangi (ka wha énei hui
ite tau). Tekau ma wha nga pouarahii whakaae
kia uiuitia,tokowaru he wahine, he tokowha
he tane, ka mutu, he Maori te katoa. Ka ahua
90 miniti te roa o te whakawhitinga korero, a,
ka reo Maori nga uiuinga e rua. Ka tukuna ki

nga pouarahi te tuhinga o nga korero i puta hei
whakatika i mua i te tatari i nga korero.

I whakaritea tétahi rarangi patai ma nga
pouarahi reo (tirohia te Apiti 1). Ko nga patai e
hangai ana ki nga matatuhi o te hunga e matau
ana ki te ako i tétahi reo hei reo tuarua. I hangai
hoki nga patai ki nga whainga a Te Tahuhu o te
Matauranga mo ténei kaupapa rangahau, ara,
ko te kite i te whanaketanga o Te Kura Whanau
Reo me te panga ki nga tamariki me a ratou
mahi i te kura. I tukua atu énei rarangi patai o te
rangahau ki nga kaiwhakahaere o Te Ataarangi
kia kite ina he korero a ratou hei tapiri.

I whakamanahia ténei rangahau e te Komiti
Arahiinga Tikanga Rangahauite Tangata o Te
Whare Wananga o Te Upoko o te Ika a Maui. I
mau nga korero o nga uiuitanga i te mihini hopu
reo, ka tuhia nga korero me te tapiri i tétahi
nama ki ia tangata kia noho muna ai a ratou
korero. Ka tukua nga korero ki nga pouarahi
i mua i te tatari i nga korero i te NVivo. Ko
te NVivo, he pimanawa tautono hei wawahi
i nga korero ki étahi korero matua (Braun &
Clarke, 2006).

Ko nga korero i puta mai

E toru nga wahanga i puta mai. Ko te tuatahi,
ko nga ahuatanga o nga pouarahi reo: He pehea
0 ratou ahuatanga e taea ai e ratou te uru atu
ki nga whare o nga whanau kua ako i te reo i
raroite maru o te Kura Whanau Reo. Ka mutu,
i whakamaramahia mai nga momo mahi kua
mahia i nga kainga kia noho ai te reo Maori
hei reo e whakamahia ana i te kainga i waenga
tonu i nga whanau e ako reo rua ana.

Wahanga tuatabi: Ko nga abuatanga o nga
pouarahi reo, me a ratou tikanga whakaako

Kua whakataria nga pouarahireoe Te Ataarangi
irungaite nui o a ratou mahi ki te whakarauora
i te reo Maoriiroto i 6 ratou ake hapu, 6 ratou
iwi, me 0 ratou hapori ki ro taone (Muller &
Kire, 2014). Ka roa, ka roa nga pouarahi reo e
noho ana i nga rohe tekau e ta nei te kaupapa

o Te Kura Whanau Reo. Me te aha, he mohio-
tanga 6 ratou ki nga pito korero o aua rohe. Me
te mea ano, he maha hoki nga hononga ki nga
tangata (péra i nga kaumatua, me nga whanau
maha) e tautoko atu ai i nga akoranga.

Ehara i te mea ko te katoa o nga pouarahi e
whai whakapapa ana ki nga rohe kei reira ratou
e whakaako ana. Na te roa o étahi e noho ana
ki 6 ratou ake rohe, ka tipu mai te hiahia ki
te whakarauora i te reo i 6 ratou hapori ake.
Hei tauira:

W7:" Kua roa ahau e noho ki Tamaki, kei
ahau hoki taku hapori. N6 reira, i runga and
itéra ... ka rawe ténei kaupapa, whakaae
ahau kia tu tétahi kaupapa, kia hangai ténei
kaupapa ki te whanau, kei reira hoki te reo e

ora ai, e korero ai.”

E ai ki étahi, ko nga ttmomo hononga i waenga
1 nga pouarahi me nga mea mohio o te rohe he
mea nui ki ténei kaupapa. Ki étahi pouarahi, kia
whai take ai te kaupapa, me whai matanga no te
iwi tonu e tt ana te kaupapa i reira. Kua tonoa
nga kaumatua kia awhina atu i te kaupapa.

T3: Ko nga moteatea, koia e pa ringa atu ki
a Koka [ingoa], na te mea, ko nga pukenga o
te iwi, kei a ia éra pukenga. Ka toia mai éra

ahuatanga, kua ako atu.

Ki te tonoa atu nga pukenga o te iwi/rohe, ko
te tikanga ia, ka tautoko ratou i te tono a te
hapori kia awhina atu ratou i te kaupapa. No
reira, he nui hoki nga mahi aroha kua puta mai.

T3: Kua tono mai ki ahau, kua haere au.
Ahakoa ko wai, ahakoa he aha te kaupapa,
kua haere, na reira mehemea ka riro i ahau

tétahi ahuatanga, ka karanga atu “he kaupapa

Ko te W, he tohu kei te korero mai te wahine. Ko te nama
e whai ake ana, e tohu ana i te tangata e korero ana. Ko te
T, e tohu ana he tane ké e korero ana.

Tt He reo a-waha kei te tuhia i énei wahanga. Na whai ano, i
étahi wa kua hapa te kaikorero, engari kua waiho ki tana
i ki ai.

taku, haere mai.” “Oh, ka pai,” kua haere
mai. Kua haere, kua waiho ake, anei ké o0
koutou kaiwhaikorero, kua hoki whakamuri,
kua riroia ratou nga painga o téra mahi. Ko 6
ratou pukenga, kei a ratou téra, kaore i ahau.
Ko ia te tangata tika ana moé téra. Engari,
ko a maua whiringa korero, kei a maua. I te
mutunga iho, hei te wa ka karanga mai [ratou]
ki ahau, kua haere au.”

Ahakoa kua tonoa étahi matanga o te iwi/
hapori kia awhina i te kaupapa, kua ata tohua
ko wai e awhina ana, he aha hoki te kaupapa e
whakaakona ana. No reira kua ata whakaritea
te hotaka e te pouarahi.

Kua mea mai nga whanau e ako ana i raro
i te ahuru o énei pouarahi, ko tétahi o nga
putake matua e pumau tonu ana ki te ako me
te whakamahi i te reo i 6 ratou kainga ake, ko
te hononga ki nga pouarahi reo. Ko tétahi o
nga pukenga matua o nga pouarahi, ko to ratou
mohio ki te whakahoahoa atu ki nga whanau i
te Kura Whanau Reo, ara, me peéhea rawa e uru
atu ai ki nga kainga o nga whanau ako. He mea
nui kia rata atu nei te whanau ki te pouarahi
kia pai ai te ako. Ko te whakawhanaunga-
tanga tétahi ahuatanga kua whakamatuahia
i nga akoranga, kia pai ai te ara whanaunga i
waenga i te pouarahi me te whanau (Muller &
Kire, 2014). I whakamohio mai nga pouarahi,
ka pehea t6 ratou whakahoahoa atu i to ratou
taenga atu ki te kainga o te tauira, i mua i te
mabhi ako.

W7: Katahi ka tae atu, kotahi me te hawhe
haora koe e noho atu ki ténei whanau. Na
te mea, he kaputi, whakatau i te whanau, te
tamaiti omaoma haere, ko papa katahi ano kia
hoki atu ki te kainga. Téra momo ahuatanga,
no reira, me tau. Kia kaua e kuhu noa me te

ki, anei nga patai.

W24: Whanaungatanga . .. whanaunga-
tanga, koira te tino mea o te kainga. Ki te

noho a-whanau kei roto i nga hui topt . . . te

noho a-whanau, a, ka mohio ai koina te mahi

... ka tino pai téra.

Ki étahi whanau kua roa e noho reo Pakeha noa
ana, ahakoa i te akohia te reo Maori, kaore ano
kia kaha kitea nga hua o te whakamahinga o te
reo Maori. Na kona, i whakatau nga pouarahi
kia ata whakamahia te reo Maori ki 0 ratou
whanau e ako ana i te Kura Whanau Reo kia
kitea atu ai he tauira hei whai.

W23:
tumanako he tangata tauira ana ki a ratou, kia

I nga wa katoa he tangata awhina, te

kite, he aha nga hua e kite ratou i roto i ahau.
NGO reira, ka kite te painga, ki te korero, ki te
awhina, ki te tautoko ahakoa te kaupapa. Ae,
he tangata pai?

I te wa e ora rawa atu ana tétahi reo, tokomaha
ké nga tangata hei awhina i te tangata kia tika
te reo. Engari, i te korenga o nga matanga reo
kei ia whanau, he nui ké ake nga momo tanga
o te pouarahi kia toka te reo Maori me nga
tikanga kei nga tini whanau ako.

W25:

kei roto i taku whanau me ki, kei reira a

I roto i te whanau, kei reira a mama,

mama, a papa, a nanny, me nga koka, nga
matua kéké. Ka riro i ia tangata ana mabhi,
né? Ahakoa te aha kei roto i te whanau. [. . .]
Engari, ténei mahi a te pouarahi, ka riro i ahau
aua mahi katoa i étahi wa. [...] I ténei wa,
kua tino um, ako ahau te tuku, kia kaua e riro

i ahau aua momo tunga [katoa].

He ahuatanga pea kua pa mai ki nga kaiako reo
Maori maha, puta noa. I te mea, mo te nuinga
o nga tauira e ako reo rua ana, ka riro ma te
kaiako te tauira e arahi i nga tini kaupapa.

Wahanga tuarua: Ko nga painga o te Kura
Whanau Reo ki ta te pouarabi titiro

He nui nga painga kua puta mai i Te Kura
Whanau Reo, hei ta te pouarahi titiro. Ko tétahi
0 nga painga matua, kua kapohia te ngakau
o te hunga hiahia ako ahakoa kaore ano pea

kia tino maia ki te korero. Ko nga uara o Te
Ataarangi te thapapa o te kaupapa o te Kura
Whanau Reo, na, kia ngakau mahaki te kaiako
ki te tauira, kia péra ano nga tauira ki a ratou
ano (Higgins, 2014; Kire, 2011; Pohe, 2012).
Kia uru mai ana tétahi ki te kaupapa o Te Kura
Whanau Reo, ka haumaru te noho.

T3: He maha nga tangata e mohio ana ki te
reo. Kaore au e ki atu he matatau rawa engari
he kaha no ratou ki te korero. Engari ara ano
atu étahi o tatou kei waho ake o ténei kaupapa
e titiro whakaroto nei e kimi ana i nga mahi he,
nga mahi kare i te tika. Ma reira an6 ka puia
ano te whakama i roto i aku whanau [ako].
Na reira, koia ano tétahi rautaki hei whakaora
i te reo, kia patu téna ahuatanga mehemea he
karawhiutanga to tétahi, to etahi ranei hoki

waho ké atu o ténei kaupapa.

He ahuatanga kua tipakohia ki runga ra, aha-
koa te ahua haumaru o te wahi ako, ara noa
atu ngad whakawhiu me nga korero hahani a
étahi kei waho tonu ra. E ai ki nga rangahau a
Higgins raua ko Rewi (2014), ka mimiti haere
te puna hiahia ina whakaitia te tangata e ngai
korero Maori ma. Engari, kia pakari te ako i
taua wahi haumaru, ka kirihoropu te tauira kei
waho i te wahi ako. Na kona, pai ake pea tana
whakamahinga o te reo Maori te mea, kaore
ia i te tino whakama ki te whakamahi i te reo
kua akona (Te Huia, 2013).

M0 nga tauira tokomaha e uru mai ana ki te
Kura Whanau Reo, kaore ratou i te tino whai
hononga atu ki 6 ratou marae ake, ka mutu,
kaore ano hoki te tokomaha e whai wahi kia
whakamatuahia 6 ratou tuakiri Maori. He
rite tonu ténei ahuatanga ki nga kitenga i te
ripoata o Te Kupenga, e mea ana kua 46% o
ngai Maori kaore i te mohio ki 6 ratou marae
ake (Tatauranga Aotearoa, 2013b). Ko tétahi
o nga ahuatanga o te Kura Whanau Reo, ko
te honohono i nga whanau e ako ana ki nga
mahi/akoranga a-iwi. Mo te rahinga o nga
whanau ako, ko nga hui mate (ara, ko nga

tangihanga) te take matua kua haere ki runga

marae. Na te Kura Whanau Reo, kua whai
kuhunga nga tauira ki nga ahurea Maoriiraroi
te wairua haumaru. I te noho tahi o nga whanau
e ako ana i te reo Maori, me 0 ratou pouarahi,
kua waea haere ratou ki nga marae, me nga
kaupapa noa kei te whakaturia ki nga hui
Maori me ki.

W24: He korero mo nga ahuatanga, he hari
i nga whanau, kia pai te noho i waenganui
i runga i nga marae, kia ta pakari ratou i
roto i nga ahuatanga i mahia ana i runga i
te marae. Ana, kei roto i te kauta, kei waho,
kei hea ranei, engari, ki te whakamatau ki
te korero, ki te korero noa iho. Ko ta maua
tino mahi ko te noho tonu, kia ngakau nui
tonu mai nga whanau ki te reo. Na te mea,
he vaua, i te nuinga o nga whanau, kua noho
ko ratou anake, ka noho hei huringa. [. . .] Ko
te ttmanako kia huri katoa mai nga pakeke o
roto o te wharua, nga mea kei te ora tonu, ki
te kaupapa. Kei te tautoko ratou i te kaupapa,
engari, ka tautoko mai i tawhiti. [katakata
koina!]. Kaore e ata uru mai, ki te awhina i
nga kaupapa.

Ko tétahi o nga mahi nui hei ta nga pouarahi,
ko te whakatairanga i te reo Maori, kia kitea
atu ai 6na painga e nga whanau maha kei waho
tonu i te Kura Whanau Reo, kia aro nui mai ai
ratou ki te kaupapa o te ako reo. Ka mutu, ka
nui ake te korerohia o te reo kei te hapori tonu,
kaore te reo Maori e noho noa iho ki te karaehe.

I nga whanau e aro nui mai ana ki te Kura
Whanau Reo, kua tupu mai te hiahia kia
whakamatuahia 6 ratou ake hononga whaka-
papa. Ano nei kua whai taituara nga whanau
ako ki te whaiwhai atu i aua hononga ki 6
ratou ake whanau i nga mahi i mahia i te Kura
Whanau Reo.

W26: Ko tétahi o aku whanau kei te tino aro
atu ratou ki to ratou ake iwi. Ia marama ka
hui ratou. Koira tétahi. Ko tétahi atu whanau
kua piri ratou ki o ratou hoa kei te noho tata

ki a ratou, he reo t6 te whanau. Ia wiki ka

haere mai téra whanau ki tona whare, tétahi

wananga ka reo Maori térairoto i tona whare.

He maha nga hua kua puta mai i ténei kaupapa
mo te reo kei te whakamahia e nga whanau.
Ka kaha ké ake te whakawhitiwhiti i te reo i
waenga 1 nga matua me a ratou tamariki. He
mea patai atu nga pouarahi mo te whakama-
hinga o te reo Maori kei te kitea i nga whanau
ako:

Te katoa: Oh ae.

W9: Marama ... marama ratou ki te reo.

W10: Kua puawai, kua pakari, ahakoa iti
a étehi, engari kua . . . kua piki. Ehara i te
mea ko te katoa, heoi ano, étehi o ratou kua

puawai.

He rereké nga momo awhina ki ia whanau.
Koia tétahi o nga mahinui hei ta nga pouarahi. I
korero mai tétahi tangata i uiui e pa ana ki tona
momo awhina i tétahi whaea ki te whakamahi
i te reo. Hei whakatauira ake, kua timata te
pouarahi ki te whakaako i étahi rerenga e
hangai ana ki ana mahi whakariterite i mua
i ta te tamaiti haerenga ki te kura, katahi ka
whakawhanui ake ki éra atu kaupapa e hiahia-

tia nei e te mama raua ko tana tamaiti.

W7:
“he aha nga hiahia i roto i t6 whare?” A, he

I te mutunga mai i patai ahau ki a ratou,

pépe hou. No reira, kei te hiahia horoi te pépe,
no reira, pai kia korero a mama ki a pépe i
a ia e horoi ana i a pépe, no reira, anei nga
rerenga korero. Ara, kei te whakarite a pépe i
tana peke kura, no reira anei nga korero. No
reira, whangaia éra momo horopaki. Kia pai
a mama me ana tamariki ki te korero i a ia
e tiki atu tana péke kura, ara, tikina atu . . .

téra momo.

Ko tétahi o nga rautaki whakaako i whaia e
nga pouarahi, ko te whakarite kaupapa mo te
kainga ia wiki. No reira, kua hoatu he kaupapa

ako reo hei aronga matua moé taua wiki tonu,
kia pakari ake ai taua ahuatanga reo Maori i
te kainga.

W10:
ia wiki kia hoki mai ki te kura, ana, ka rapua

[T] whakarite mahi kainga ma ratou

tétahi whakataukii mua kia mutu ai te karakia
me te mihi tt mai ki te whakamarama i téra
whakatauki. Etehi rerenga korero, he aha nga
mahi i mahia nei e koe i nga ra whakata ka
whakarite wa i mua i nga mahi rakau ka ta
ta mai te katoa ka whakakorerohia nei ratou.
Ka hoatu mahi kainga ki a ratou nga mahi
kua mahia nei e ratou, anei te mahi i nga ra
whakata. [. . .] Parakitihi i te kainga kia hoki
mai kia ta td mai te katoa ki te korero.

I mea mainga pouarahi ra, he mea ata waihanga
nga pukenga ako reo. Kia tika te tiapapa, ka
hoatu he kaupapa ano hei tapiri atu.

Ko nga hiahia reo o te hapori tétahi mea nui
hei ta Te Ataarangi. Na kona, i whakaritea mai
nga kaupapa reo e nga pouarahi kia hangai pa
ano hoki ki nga hiahia o nga hapori an6 hoki.
Kei te korerohia ténei taahuatanga e te tangata

ki raro iho nei.

T5: Ka whai atu ki étehi o a Ruakere
whakamarama mai, tirohia t6 hapori,
whiriwhiringia ko tétahi kaupapa e ngakau-
nuitia ana e taua hapori, whakamaorihia taua

horopaki.

He pai nga rauemi kua hangaia mai e Te
Ataarangi hei hoatu ki nga whanau (Muller &
Kire, 2014). I hiahia hoki étahi o nga pouarahi
kia waihangatia mai he rauemi an6 kia hangai
pu, e whakaatu ana i nga ahua o tona ake rohe.
Ko tétahi atu mea nui mo ténei momo hotaka
ako, ko te whakarite i nga rauemi e hangai ki
nga tamariki me nga matua ano hoki.

T3: Kua homai e Te Ataarangi nga puka-
puka, um, engari, i roto i te ahuatanga o to
matou kaupapa whakaako, i hoatu hei rau-

emi noa ma ratou engari, anei ké o matou

nei mahi hei kokiri atu. [. . .] He kému, étahi
kari korero mo te whakatakoto rakau, éra
kému a-tinana e taria ana te whakamahi i nga
tamariki, nga matua. Na reira, ko aua rauemi

katoa, kua tohaina atu.

Wahanga tuatoru: Ko nga wero matua ki nga
pouarahi me nga whanau e piimau ai ratou ki
nga uara o te kaupapa o te Kura Whanau Reo
Ko tétahi o nga mahi nui ma nga pouarahi, ko
te rapu i nga kaupapa e pai ana ki nga whanau
katoa. Ka mutu, he rereké katoa o ratou hiahia
i 0 étahi atu rohe. Ko te raru tuarua, he wero e
hangai noa ana ki nga pouarahi tane. Ko étahi
0 nga tane, kua ki mai nei kaore i te tika kia uru
atu te pouarahi tane ki te whare o te whanau.
Waihoki, ko te nuinga o nga whanau e uru
mai ana ki te Kura Whanau Reo, he wahine.
NG reira, ki te uru mai te tane ki te whare, me
te whakatau tikanga reo, kaore i pai ki étahi
pouarahi, me nga whanau kua awhinatia. He
tikanga ano ta étahi iwi, kia kaua rawa e haere
poka noa nei ki te whare o te tangata ehara i
a koe. Na kona, he mama ake ki étahi te noho
noa ki nga wahi timatanui, péra i te marae.
Hei tauira:

T3: E korero pono ana ahau, i ahau e tipu
ake ana, koina ke te tohutohu o toku kuia kia
kaua koe e haere ki téra whare ki téra whare,
you know, téra ahua. He uaua moku. [Kua
tukituki tikanga] especially o konei, koina ano
taku, korero pono ana ahau te wa e tono mai e
haere i roto i nga kainga, meanga atu, “ooh.”,
no te mea, kaore matou o konei e tipu péra
ana. E taea ana te haere ki nga whare, engari
me tono te tangata i te tuatahi. Me te mea ano,
ka noho puku, no te mea ko ana tikanga, ka
G tono ki tona ake. Engari ka kuhu ki runga
o te marae, kei te mohio au ki nga tikanga

marae.

Mo nga hapori e noho taiwhenua ana, he
tawhiti rawa te haere ki nga kainga katoa o
nga whanau, no reira, he mama hoki te hui

tahi i te wahi kotahi, péra i te kohanga reo, i

te kura ranei.

T4: Heahuarereké, ahua rereké aku whanau
ina kei te noho hapori noa matou, um kotahi
noa iho te marae, kotahi noa iho te kura,
he hapori ahua iti matou. E kore hoki au e
haere ki te tataki i nga whanau i te mea kei
roto katoa nga mokopuna o nga whanau i te
kohanga reo, kei reira au e mahi ana. So, ia
ra ka tae mai étahi o nga whanau. Ko reira

au e tataki i nga whanau.

Kua tohu hoki étahi o nga whanau ki 6 ratou
pouarahi kia kaua e uru atu ki 6 ratou ake
kainga. Ko te pohara tétahi o nga take kaore
i te hia powhiri atu ki te pouarahi. Na reira,
kaore i péhia te tauira kia uru noa, engari ké ia,
i whakatauria kia t taua momo hui ki tétahi
wahi timatanui (péra i te kura, i te marae ranei),
kei pa atu te whakama ki te hunga rawakore.
Hei tauira:

W10: Kaore au e haere ki nga kainga o nga
whanau na runga i a ratou tono, a, kia haere
tahi ai ra ki te kura mo te hui whanau. [. . .]Ka
whai i o ratou hiahiatanga. Kaore au i te patai
he aha te take e kore ratou e hiahia kia uru

au ki roto i 0 ratou kainga, engari ka waiho.

He uaua te whakatau tikanga reo hou i nga
kainga o nga whanau, i te mea mo te roanga
ake, ko te reo Pakeha anake i te whare (Spolsky,
2012). Me te mea ano, kaore ano étahi mema o
te whanau kia eke ki tétahi taumata e taea ai te
tuku i te reo hei reo noa, he mea ata whakaaro
ké. Ki étahi rohe, ko nga matua nga mea kaore
i te kaha 1 ki te reo Maori ki 6 ratou kainga,
engari he pai ké ake a ratou tamariki. No reira,
kua noho ké ko nga tamariki hei tohutohu ki
0 ratou matua kia pumau ki te reo Maori. Hei

tauira:

W10: Mo nga matua ma, étahi o ratou he
uaua kia mau ki te reo Maori i te kainga, koia,

nga mea i roto i te kura.

MAT JOURNAL PUKAPUKA 6, NAMA 3, 2017



HE KAUPAPA WHANAU AKO REO

W7: Ahakoa te pai o te reo.
Kaiuiui: Ohh, no reira kua pai te reo, ka
péhea te taumata o te reo?

W7: Kua pai te reo o étahi, engari kua haere
atu au. . . tae atu ahau ki te whare, kei reira
te reo Pakeha. Ara, ka kuhu au ki te whare
nei kei te korero Pakeha mai.

Kaiuiui: Atu ki a koe?

W7: Mmmhmm. . .katahi ka huri atu ki te
reo Pakeha, ka o taku korero. Ka korero au te
reo Maori katahi ka huri. Na te mea, ki a ratou
ka pai ké atu ka tere ké atu te whakautu aku
patai ina kei reira te reo Pakeha. Heoi ano, ka
ngana au ki te korero Maori [. . .]. Kaua ahau
e tohutohu ki t6 ratou ake whare. Ko wai ahau
te ki atu, korero Maori, korero Maori mai!
Engari ka kuhu mai nga tamariki ka korero
Maori, ka korero Maori mai nga tamariki. Ka
noho ahau ki te whare kei reira, “oh kia ora
Whaea [ingoa] . . . lalalalala” na te mea kua
waia ké engari ka huri atu ki a mama, papa

ranei kei te korero Pakeha.

Kua mohio hokinga pouarahi, i t6 ratou urunga
atu ki nga whare o éra whanau ako, ka noho
nga pouarahi hei manuwhiri. Ko tétahi mahi
nui hei ta nga pouarahi reo, ko te tami i te reo
Pakeha i te kainga o nga whanau ako. Engari, ko
te mate keé ia, kaore i te pai ki étahi pouarahi te
tohutohu atu me péhea te whakahaere tikanga
reo i te kdinga o te tangata. No reira he mea
ata tuku nga awhina e pumau ai te reo Maori
i te kainga. Ko te whakatauira atu i te mahi te
tukanga matua ma nga pouarahi. I étahi o nga
whanau, he mama tonu te korero Maori kei
waho tonu i te kainga (ara, ki te karaehe, ki nga
marae ranei), engari, he mea uaua kia puritia te
reo Maori i te hokinga ki te kainga.

I patai atu ki nga kaiuiui, ko wai ma i nga
whare e pumau rawa ana ki te reo Maori (kua
tapaina taua tangata ki te ingoa poureo), a kua
tohua ki raro iho.

T4: Mehemeaia au te tikanga ka tohuauma
nga tamariki . . . ko nga tamariki te poureo.

katoa: [katakata]

W9: Ae, kei te tika.

T4: I te mea ko nga tamariki ké nga mea
e korero Maori ana i nga wa katoa, ehara i
nga wa katoa, but, te nuinga o te wa ko nga
tamariki. Mehemea i a au te tikanga, ka tohu
kei a ratou te poureo, i te mea ko mama raua

ko papa ké e ako [tonu] ana.

He nui nga take kua tohua ké ko a ratou tama-
riki hei poureo. Ko te take matua kua kitea e nga
pouarahi, kua tau ké te reo Pakeha ki te arero
0 nga matua, a, he uaua rawa ma étahi matua
te tahuri ki te reo Maori. Engari ké ko nga
tamariki, ko te nuinga, kei te whakamahi i te
reo hei reo matua i te kura, kei te whakamahia
hoki te reo ki nga kaupapa o te Kura Whanau
Reo, no reira, he nui nga wahi korero mo ratou.

W7: Heoi ano, ko te kuhu atu ki to ratou
whare, no ratou ano te whare no reira, ko te
reo e whakaaro ana ko te reo Pakeha no reira
he uaua téra te huri ki te reo Maori ména kua
to ké te reo Pakeha.

I te nuinga o nga whanau, ko tétahi anake o
nga matua e whai wahi mai ana ki te Kura
Whanau Reo, e whai wahi mai ki te ora Maori
hoki. Tokomaha pu, ko nga wahine (ara ko nga
whaea) e kokiri ana i te reo ki te kainga. Koia
hoki tétahi ano take e uaua ai te t pamau o
nga matua tokorua ki te reo Maori i te kainga.
Hei tauira:

W7: Ko te uaua

whanau, he mama me ana tamariki. No reira,

. .. ko te nuinga o aku

ko mama te mea ka kokiri i ténei kaupapa,
engari, ko te raru ina ko ia anake te pakeke
i te whare, ko wai kei te tautoko i a ia? He
mokemoke téra momo tu. [. . .] Ko tétahi o

aku whanau ko te mama me te papa, te tane

me te wahine. Tautoko raua i a raua, koira
te rawe o ténei. [. . .] Ako tahi raua, korero
tahi raua, kei te ako tonu raua tahi engari kei
reira téra momo tautoko, no reira kua kaha
ténei whanau. Engari ko étahi ano kare i reira
te kaha, te tautoko, no reira ka waiho ma te
mama ano téra e arahi, e kokiri.

T4: He rereké i Te Kao, he kaha ake nga
tane ki te haere mai ki nga kura i te mea kei
ta ratou, “oh I don’t need to tiaki tamariki i

ténei po.” [I kata mai te ropt]

I nga rohe e uru mai ana nga matua tokorua, ara
noa atu nga painga mo te ako i te reo Maori.
Kua kaha ké ake énei whanau ki te whakamahi
i te reo Maori i te kainga.

He matapakinga

He nui nga kitenga i énei korero kua tukuna mai
e nga pouarahi. Mo étahi o nga whanau kua uru
mai nei, he nui nga hua mo te whakamahinga o
te reo Maori, ka mutu, kua whai wahi atu hoki
ratou ki 0 ratou tuakiri Maori. Kei te hangai
hoki énei kitenga ki nga rangahau e kitea nei
nga painga, nga hononga i waenga i te ako i te
reo Maori me te tuakiri Maori (Te Huia, 2017).
Ko te momo whakaako tétahi o nga ahuatanga
whaihua i puta mai ai i ténei kaupapa. Kua t
ratou ki nga tikanga o t6 Te Ataarangi momo
whakaako, ara, kia ngakau mahaki tétahi ki
tétahi (Browne, 2005; Kire, 2011; Pohe, 2012).
Ko tétahi mate matua kua kitea i ténei ranga-
hau, ka tokoiti nga tane e uru mai ana ki nga
kaupapa ako reo. He rite tonu énei kitenga ki
nga rangahau a Earle (2007) i nga tau 10 ki
muri. Kei te kite ake tana rangahau i te tokoiti
pu o ngai tane e ako ana i te reo Maori ki nga
whare wananga. Ki te tokoiti haere te tokomaha
o nga tane korero Maori, he nui nga mate kei te
haere mo te whakatipu whanau korero Maori,
mo te whakahaere tikanga ki runga marae, ki
hea atu ranei.

Ko tétahi o nga painga o ténei kaupapa o

te Kura Whanau Reo, ko nga hononga o nga
pouarahi ki 6 ratou ake iwi, ki 6 ratou ake
hapori hoki. Na énei panga i mama ake ai te
whatoro atu ki nga mea matanga o taua wabhi.
Me te mea hoki, kua whai wahi atu nga akonga
ki aua matanga o te iwi, o te hapori ranei, kaore
pea nga akonga e whakapiri atu ki ténei hunga
mohio ki te kore nga pouarahi. N6 reira, ki te
whakataria he kaupapa péneii te Kura Whanau
Reo i nga hapori huri noa i Aotearoa, he mea
nui te ata whiriwhiri i nga pouarahi reo.

Ko te punua putea kei te whakawhiwhia ki
nga whanau e ako ana i te reo Maori he take nui
ano hoki mo ténei momo kaupapa. He painga
ano kei te awhina a nga pouarahi ki ro kainga.
Engari, na te rawakore, kaore étahi i te hiahia
kia uru rawa te tangata awhina ki o ratou ake
kainga. M6 nga kaupapa e whai ana kia tahuri
nga tikanga reo i te kainga, he uaua te whakatu-
tuki i aua whainga ki te kore e whakaaetia mai
te urunga ki roto i te whare o te tauira.

MG étahi 0 nga whanau kua uru mai nei ki
te Kura Whanau Reo, kaore an6 ratou kia paku
uru atu ki nga wahi Maori, péra i te marae,
haunga pea ki nga hui mate. He tohu téna o
te tokoiti kua mohio pu ki 6 ratou ake iwi, ki
0 ratou ake marae (Penetito, 2011). E ai ki a
Tatauranga Aotearoa (2013a), o nga Maori
e ki nei he whakapapa Maori 6 ratou, i mea
mai te 44%, kaore ano ratou kia tau pai ki
0 ratou ake marae, kaore ranei i te mohio ki
6 ratou marae. A, i taua ripoata tonu, o nga
Maori katoa, e 39% ratou kei te mohio ki nga
wahanga katoa o 0 ratou pepeha. E marama
ana te kite atu i te tokoiti pu e taunga ana ki
nga ahuatanga Maori. I ténei rangahau o te
Kura Whanau Reo, i kitea atu nga painga o énei
momo whakaakoranga mo te hunga e hiahia
ana ki te uru atu ki nga kaupapa Maori, nga
kaupapa a-kura, me nga kaupapa a-hapori,
engari kaore i te tino mohiotia me péhea e uru
atu ai. He toru tau te roanga ake o ténei momo
whakaaronga. No reira, kua whai wahi atu
nga tauira ki te whakahoahoa atu ki étahi atu
e kaingakau nei ki te reo Maori. I nga whanau
e mahi takitahi ana, kua whai taituara ano

ratou ki te uru atu ki nga kaupapa Maori, me
te whakamabhi i te reo Maori i aua kaupapa ra.

He arai nui te amaimai o nga tauira e
ako reo ana ahakoa te momo reo (Horwitz,
Horwitz, & Cope, 1986; Maclntyre, 1995;
Matsuda & Gobel, 2004). Ména e taea ana
te whakamauru i te wairua amaimai, he mea
nui ténei mo te whakaako reo. Ko tétahi o nga
tikanga whakaako a te Kura Whanau Reo, he
tikanga kua ahu mai i nga uara o Te Ataarangi.
Ara, kia ngakau mahaki ratou ki a ratou, kei
whakama te tauira (Higgins, 2014; Kire, 2011).
He painga 6 ténei momo whakaakoranga mo te
whakamahinga o te reo ki nga tauira e ako reo
rua ana (Muller, 2016; Olsen-Reeder, 2017; Te
Huia, 2013). Kua rangahaua nga taumahatanga
kei runga i te tangata Maori kaore i te mohio
ki tona ano reo (McIntosh, 2005; Te Huia,
2017). No reira, mehemea ko te ngakau mahaki
tétahi ahuatanga whakaako e mama ai te ako,
he hua nui hei akoako ma tatou te hunga ako
i te reo Maori ki nga akoranga Maori (Muller
& Kire, 2014).

Ki te whakataria he kaupapa ako reo pénei
i te Kura Whanau Reo, he mea nui kia ata
whakaritea he rauemi hei tautoko. He taumaha
te tahuritanga o te reo Pakeha ki te reo Maori i
nga kainga o nga whanau kua roa rawa e noho
reo Pakeha anake ana. No reira, ki te tukua atu
nga rauemi pai hei awhina, ka kaha ake pea te
whakamahinga o te reo (Muller, 2016).

Ki nga whare maha, ko te mea uaua ke atu,
ko te tahuritanga o te reo Pakeha ki te reo Maori
i te kainga. Ko tétahi an6 ahua kua kitea, ko
nga mama nga mea matua e ako ana i te reo
Maori i nga matua tokorua. Ka kitea hoki ténei
ahuatanga i roto i nga rangahau a Timutimu,
a Ormsby-Teki, a Palmer, a Ellis & Johnston
(2011), e ki ana ratou i te nuinga o te wa ko
te whaea te poureo o te whanau. Ko ia hoki te
tangata whakahau, whakamanawa hoki i tona
whanau kia korero i te reo i te kainga. Ki te mahi
tahi ia me ana tamariki kia pamau ratou ki te
reo, téra tonu te reo Pakeha e tami ana i te reo
Maorii te kainga. Engari, ki te kore hoki te tane

e ako i te reo, ko te whakawhitinga reo i waenga

i te whaea me a raua tamariki anake te mea e
rangona i te nuinga o te wa. Na kona, téra pea
ka tipu mai te whakaaro i roto i te hinengaro
o te tamaiti, ko te reo Maori he reo kaore i te
korerohia i waenga i nga pakeke (Olsen-Reeder,
2017). Na wai ra, ka hiahia te tamaiti kia orite
ia ki ona matua, 2 ména ko te reo Pakeha tonu
téna, téra pea ko te reo Pakeha te reo e hiahiatia
e te tamaiti. Ko nga rangahau kei te whai mai,
me aro nui ki nga ahuatanga e nui ake ai te ako
a nga tane Maori i te reo Maori.

I étahi whare, kei te kitea mai, he mama ake
ki nga tamariki te pamau ki te reo Maori. Mo
nga tamariki e haere ana ki nga kura reo Maori,
kua waia ke ratou ki te whakamahinga o te reo.
I tua atu i te kura, ko te hapori reo Maori he
mea tino nui mo te oranga o te reo. Kia rangona
te reo ki nga wahi timatanui e nga kaikorero
kei waho tonu i te karaehe, ka whai take te reo
Maori ki ta te akonga titiro.

Hei whakakapi ake, ara noa atu nga hua kua
puta mai i te Kura Whanau Reo. Ki te hiahia
tatou te iwi Maori ki te pupuri ki to tatou reo
kamehameha, me matua taunaki nga matua e
hiahia ana ki te tautoko i a ratou tamariki i te
kura. Ara hoki tona whakatauki, he tamaiti
akona i te kainga, ti ki te marae, tau ana. Na,
kia noho maori te reo Maori i nga kainga me
nga kura katoa, ka mutu pea!

He mihi

He mihi ténei ki nga tangata i uiuitia i ténei
rangahau. Mei kore koutou hei tautoko i
ténei kaupapa ako reo. Me mihi ka tika ki Te
Ataarangi, otira ki a Dr. Ruakere Hond, raua
ko Mike Eru, na koutou o Te Ataarangi ta
matou ropu rangahau i manaaki hoki. Ka mihi
hoki ki a Anne Waapu, ko koe hoki tetahi o nga
kairangahau i whaiwhakaaro ki ténei kaupapa.

